
CA.Nr.748/2024

GJYKATA E APELIT E KOSOVES NE PRISHTINE, né kolegjin e pérberé nga
gjygtarét Lumni Sallauka - kryetar i kolegjit, Frosina Sylejmani dhe Nora Bllaca Dula anétaré té
kolegjit, né céshtjen juridike kontestimore té paditésit K.B nga P..., t& cilin me autorizim e
pérfagéson avokat A.H nga P..., kundér té paditurés Komuna e Prizrenit-Drejtoria Komunale e
Arsimit, pér kompensimin e shujtés ditore, duke vendosur sipas ankesés sé té paditurés e
paragitur kundér aktgjykimit té Gjykatés Themelore né Prizren - Departamenti i Pérgjithshém,
C.nr.1585/2023, té datés 20.10.2023, né seancén e kolegjit, t¢ mbajtur me daté 14.10.2024, mori
kété:

AKTGIYKIM

REFUZOHET e pabazuar ankesa e té paditurés Komuna e Prizrenit - Drejtoria
Komunale e Arsimit, ndérsa aktgjykimi i Gjykatés Themelore né Prizren-Departamenti i
Pérgjithshém, C.nr.1585/2023, i datés 20.10.2023, VERTETOHET.

Arsyetim

Gjykata e shkallés sé paré me aktgjykimin e atakuar, C.nr.1585/2023, té datés 20.10.2024
ka vendosur si né vijim: “ILAPROVOHET si e bazuar kérkesépadia e paditésit K.B nga P....
II.DETYROHET e paditura, Komuna e Prizrenit - Drejtoria Komunale e Arsimit né Prizren, qé
paditésit K.B, ¢’ia paguajé kompensimin e ushqimit gjaté ditéve té pranisé né puné pér vitin 2022
dhe até pér periudhén kohore prej 01.01.2022 - 18.11.2022 pér 179 dité té pranisé né puné nga
2 (dy) euro pér njé dité pune, gjithsej vierén e pérgjithshme prej 358.00 € (treqind e pesédhjeté
e teté) euro, me kamaté ligjore prej 8 % né nivel vjetor, e cila fillon té rrjedhé nga data e
parashtrimit té padisé (30.05.2023) e deri né pagesén definitive, né afat prej 7 (shtaté) ditésh
pas pranimit té kétij aktgjykimi e nén kércénim té ekzekutimit té detyrueshém. I1l. DETYROHET
e paditura qé padizésit t ia kompensoj shpenzimet e procedurés kontestimore shumén prej 124 €

(njégind e njézet e katér) euro né afat prej 7 ditésh nga pranimi i kétij aktgjykimi, nén kércénimin
e pérmbarimit té detyrueshém”.

Kundér kétij aktgjykimi, e paditura brenda afatit ligjor ka parashtruar ankesé, duke e
atakuar aktgjykimin e goditur pér shkak té shkeljes sé dispozitave té procedurés kontestimore,
konstatimit t€ gabuar apo jo té ploté té gjendjes faktike dhe zbatimit té gabuar té sé drejtés
materiale, me propozim gé Gjykata e Apelit ta aprovojé ankesén e té paditurés si té bazuar, ndérsa
aktgjykimin e gjykatés sé shkallés sé paré ta prish dhe ta hedh poshté padiné e paditéses apo té
ndryshohet aktgjykimi i ankimuar ose i njéjti t€ prishet dhe ¢éshtjen t’ia kthej té njéjtés gjykaté
né rigjykim.

Pérgjigje né ankesé ka paraqgitur e autorizuara e paditésit, me propozim qé ankesa e té
paditurés té refuzohet si e pabazuar, ndérsa aktgjykimi i atakuar té vértetohet.

Gjykata e Apelit si gjykaté e shkallés sé dyté, pas vlerésimit té pretendimeve ankimore
lidhur me aktgjykimin e atakuar, né mbéshtetje té nenit 194, 195 dhe 200 té Ligjit pér Procedurén
Kontestimore (LPK), ka gjetur se:

- Ankesa e té paditurés éshté e pabazuar.

Nga shkresat e Iéndés rezulton se paditési, pérmes té autorizuarit té tij, me daté
25.05.2023, né gjykatén e shkallés sé paré, ka paraqitur padi pér kompensimin e shujtés ditore,
kundér té paditurés, me arsyet sikurse né padi, duke kérkuar edhe kompensimin e shpenzimeve
procedurale.

Gjykata e shkallés sé paré duke vepruar sipas padisé sé paditésit, pas shgyrtimit dhe
administrimit té provave, si dhe vlerésimit té té gjitha shkresave tjera té 1éndés, ka nxjerré (pa
shqyrtim kryesor té ¢éshtjes) aktgjykimin e atakuar C.nr.1585/2023, té datés 20.10.2023, me té
cilin e ka aprovuar né térési si té bazuar kérkesépadiné e paditésit, duke vendosur mé decidivisht
si né dispozitiv té tij.

Né arsyetim té aktgjykimit té atakuar, gjykata e shkallés sé paré, ka theksuar se nga provat
e administruara né kété céshtje nuk éshté kontestuese fakti se paditési éshté né marrédhénie pune
tek e paditura né ShFMU “L.D”, né P.... Gjykata e shkallés sé paré pérmes vértetimit me numér
Prot.nr.680-54/23, e datés 24.01.2023 té l&shuar nga e paditura vértetoi se paditési, né peridhén
e térésishme té vitit 2022 ka prezentuar né puné gjithsej 210 dité puné, ndérsa nga data
01.01.2022 deri me daté 18.11.2022 ka prezentuar né puné gjithsej 179 dité pune. Gjykata e
shkallés sé paré me rastin e aprovimit té kérkesépadisé sé paditésit dhe pércaktimit té lartésisé
pér shujtén ditore né shumén prej 2 € né€ dité éshté bazuar né kontratén kolektive t€ nénshkruar
nga Qeveria e Kosovés - Ministria e Arsimit, Shkencés dhe Teknologjisé, pér punémarrésin
Bashkimi i Sindikatave té Pavarura té Kosovés, e cila &shté nénshkruar nga ana e dy paléve, e
cila ka hyré né fugi me daté 22.01.2021. Pér ményrén e vendosjes si né dispozitiv té aktgjykimit
té atakuar, gjykata e shkallés sé paré i éshté referuar nenit 35 paragraf 7 té Kontratés Kolektive
té Arsimit né Kosoveé té datés 22.01.2021. Vendimin mbi kamatén e ka mbéshtetur né nenin 382
parl dhe 2 té Ligjit mbi Marrédhéniet e Detyrimeve, ndérsa vendimin pér shpenzimet e ka bazuar
né nenin 449, dhe 452 té Ligjit pér Procedurén Kontestimore dhe tarifén e Odés sé Avokatéve té

Kosoveés. Ndérsa lidhur me vendosjen pa shgyrtim kryesor té ¢éshtjes, éshté bazuar né nenin 398
té LPK-sé.

Gjykata e Apelit nisur nga kjo gjendje e ¢éshtjes vleréson se géndrimi dhe pérfundimi
juridik i gjykatés sé shkallés sé paré éshté i drejté dhe i ligjshém, pasi gé aktgjykimi i atakuar
nuk éshté i pérfshiré né shkelje thelbésore té dispozitave té procedurés kontestimore nga neni
182 paragrafi 2, pika b), g), j), k) dhe m) e LPK-sg, dhe e drejta materiale éshté zbatuar né ményré
té drejté, pér té cilat shkage Gjykata e Apelit kujdeset sipas detyrés zyrtare né kuptim té nenit
194 té LPK-sé, e po ashtu nuk éshté i pérfshiré as né shkelje tjera té dispozitave té procedurés
kontestimore, té cilat i ka pretenduar pala ankuese me ankesé.

Nuk géndrojné pretendimet ankimore té paditurés se aktgjykimi éshté pérfshiré né
shkelje thelbésore té dispozitave té procedurés kontestimore nga neni 182 paragrafi 2 pika n) e
LPK-sé. Sipas vierésimit té Gjykatés sé Apelit, dispozitivi i aktgjykimit té atakuar éshté mjaft i
garté, e né pérputhje té ploté me arsyet e aktgjykimit, duke gené késhtu né harmoni logjike dhe
juridike dispozitivi me arsyetimin. Gjykata ka arsyetuar té gjitha faktet me peshé vendimtare pér
themelésiné e kérkesépadisé e né lidhshméri me kété ka arsyetuar ményrén se si jané vértetuar
faktet pérvec atyre jo kontestuese e gjithashtu edhe ményrén se si i ka vlerésuar provat pér secilin
fakt té provuar.

Nuk géndrojné pretendimet ankimore té paditurés se aktgjykimi éshté pérfshiré né
shkelje thelbésore té dispozitave té procedurés kontestimore nga neni 182 paragrafi 2 pika o) e
LPK-sé. Sipas vlerésimit t& Gjykatés sé Apelit né rastin konkret gjykata e shkallés sé paré ka
gjykuar brenda kufijve té kérkesépadisé sé paditésit dhe nuk ka béré tejkalim té kérkesépadisé.

Gjykata e Apelit vleréson se gjykata e shkallés sé paré drejt e ka vértetuar gjendjen
faktike, nuk éshté kontestues fakti se paditési pér vitin 2022 konkretisht pér periudhén kohore
prej 01.01.2022 — 18.11.2022, ka gené né vendin e punés. Po ashtu nuk éshté kontestuese se
paditési pér kété periudhé kohore ka gjithsej 179 dité pune, e pér té cilén periudhé kérkon
kompensimin e shpenzimeve té ushgimit - shujtés.

Nuk géndrojné pretendimet ankimore se gjykata e shkallés sé paré gabimisht ka aplikuar
té drejtén materiale, pér arsye se me nenin 90 paragraf 1 té Ligjit t&é Punés 03/L-212 i datés
01.11.2010, pércaktohet se: “ Marréveshja Kolektive mund t€ lidhet ndérmjet: a) organizatés sé
punédhénésve ose pérfagésuesit té tij, dhe b) organizatés sé té punésuarve ose kur nuk ekzistojné
organizata, marréveshjen mund ta lidhin edhe pérfag€suesit e t€ punésuarve”. Me paragrafin 2
té kétij neni, pércaktohet se: “Marréveshja Kolektive mund té lidhet né: a) nivel té vendit, b)
nivel t€ degés dhe c) nivel t&€ ndérmarrjes”. Me paragrafin 3 té kétij neni, pércaktohet se: “
Marréveshja Kolektive duhet té jeté né formé té shkruar, né Gjuhén Zyrtare té Republikés sé
Kosovés”. Me paragrafin 5 pércaktohet se: “Marréveshja Kolektive vlen pér ata punédhénés dhe
punémarrés té cilét marrin pér sipér detyrimet e pércaktuara me marréveshjen e tillé kolektive...”.
Me nenin 35 paragrafi 7, t&¢ Kontratés Kolektive té Arsimit né Kosové té datés 22.01.2021
pércaktohet se: “Té punésuarve, (anétaré t&¢ SBAShK-ut), u sigurohet kompensim pér ushgim
gjaté punés, pér dité e pranisé né puné. Vlera e kompensimit té shpenzimit té ushgimit né puné,
pér njé dité pune, éshté dy Euro pér té punésuarit gé kané marrédhénien e punés primare né
institucionet arsimore. Punédhénési, i cili ka té rregulluar ushgimin e té punésuarve, pérmes

restaurantit a kuzhinés, ose n€ njé formé tjetér, nuk ka obligim kompensim pér ushqim”. Me
nenin 45 paragraf 1 té Kontratés Kolektive té Arsimit né Kosové, pércaktohet se: “MASh,
SBAShK dhe Ministria e Financave, angazhohen bashkérisht pér t’i informuar dhe ndihmuar
komunat, késhillat drejtuese té universiteteve dhe drejtorité e shtépive té studentéve gé té béjné
planifikimin me kohé té buxhetit dhe kostos financiare pér zbatimin e dispozitave té nenit 35.
paragrafét 5, 7 dhe 11 kur té krijohen mundésité financiare né buxhetin e Republikés sé Kosovés,
por jo mé voné se viti 2023,

Nga interpretimi i kétyre dispozitave ligjore Gjykata e Apelit erdhi né pérfundim se
gjykata e shkallés sé paré drejté ka vértetuar se né kété rast ekziston detyrimi juridik - civil, ndaj
paditéses né emér té pagesés pér kompensimin e shpenzimeve té ushgimit gjaté ditéve té pranisé
né puné, pér arsye se me nenin 245 paragraf 1 t¢ LMD-sé, pércaktohet se: “Kreditori né
marrédhénien e detyrimit ka té drejté qé prej debitorit té kérkoj pérmbushjen e detyrimit, ndérsa
debitori ka pér detyré ta pérmbush até me ndérgjegje dhe né térési, né pérputhje me pérmbajtjen
etij”.

Gjykata e Apelit, po ashtu e ka vlerésuar pretendimin ankimor té palés sé paditur e cila
né ankesé ka theksuar se paditésja ka ushtruar padi né gjykaté pa i kaluar procedurat
administrative, sepse nuk ushtron ankesé né Drejtoriné Komunale té Arsimit né Prizren dhe nuk
i vazhdon procedurat né Inspektoratin e Punés, si¢ parashihet né nenin 82 té Ligjit té Punés 03/L-
212 dhe gjeti se ky pretendim ankimor nuk éshté i bazuar pér faktin se e drejta e punés éshté
kategori kushtetuese dhe e garantuar me konventa ndérkombétare dhe me ligj, né rast té
paraqitjes sé kérkesés sé punonjésit pér kompensim démi apo né kérkesat e tjera né té holla-para
nga marrédhénia e punés (kérkesat materiale) punonjési nuk ka nevojé q€ paraprakisht t’i
drejtohet punédhénésit me kérkesé pér mbrojtjen e té drejtave té tij si kusht themelor pér
parashtrimin e padisé né gjykaté, e kjo duke u bazuar né nenit 87 té Ligjit té Punés, pasi gé me
dispozitén e kétij neni &shté paraparé qarté se: “Té gjitha kérkesat nga marrédhénia e punés né
para, parashkruhen brenda afatit prej 3 vitesh, nga dita e paragitjes sé kérkesés”, andaj nga kjo
dispozité rezulton se paditésja brenda afatit té€ cekur mé larté mund té kérkojé mbrojtje gjyqésore
pér kérkesat té cilat rrjedhin nga marrédhénia e punés né para, dhe kjo asesi nuk nénkupton se
paditésja nuk mund té kérkoj mbrojtje gjygésore pa i shtjerr mjetet juridike tek e paditura ashtu
si¢ pretendon e paditura, pérkundrazi, e paditura ka pas obligim ligjor qé té pérmbush detyrimin
e saj ndaj paditéseve né shumén e kérkuar dhe té aprovuar me kérkesépadi né bazé té dispozitave
té cekura mé larté.

Gjykata e Apelit i ka vlerésuar té papranueshme pretendimet ankimore té paditurés, se
kompensimi i kérkuar nga paditési nuk éshté paraparé me Ligjin e Punés dhe se nuk éshté
nénshkruese e Kontratés Kolektive, ngase i njéjti éshté paraparé me dispozitat e KKAK-sg,
nénshkruese e té cilés éshté edhe MASHT-i, andaj e paditura nuk lirohet nga obligimi pér
pagesén e shumave té gjykuara, sepse kontratat e nénshkruara né mes paléve kané bazé ligjore
né LMD-né, dispozitat pérkatés té kétij ligji neni 7 qé e rregullojné materien e ¢éshtjes sé
kontratés, si dhe konform nenit 8 par.1 t¢ LMD-sé&, ku shprehimisht thuhet “Pjesémarrésit né
marrédhénien e detyrimit kané pér detyré ta pérmbushin detyrimin e vet dhe jané pérgjegjés pér
pérmbushjen e té njéjtit”.

Gjykata e Apelit ka vlerésuar edhe pretendimin ankimor té paditurés pér céshtjen e
detyrimit té saj pér té kompensuar paditésin, mirépo ka ardhur né pérfundim se njé pretendim i
tillé éshté i pabazuar, pér faktin se e paditura géndron né detyrimin ndaj paditésit edhe pse nuk
éshté nénshkruese e Kontratés Kolektive té Arsimit té datés 22.01.2021, pasi gé né nenin 2 té
Kontratés éshté pércaktuar se kjo kontraté éshté e zbatueshme edhe pér komunat apo DKA-té.
Andaj, kjo gjykaté vleréson se paditésit i ka takuar kompensimi i vendosur sikurse né dispozitivin
e aktgjykimit té gjykatés sé shkallés sé paré.

Gjykata e Apelit vleréson se gjykata e shkallés sé paré drejt ka zbatuar dispozitén e nenit
398 té LPK-sé i cili shprehimisht pércakton “Kur gjvkata, pasi t’i arrijé pérgjigia né padi,
konstaton se ndérmjet paléve nuk éshté kontestuese gjendja faktike, dhe se nuk ekzistojné
pengesa té tjera pér dhénien e vendimit meritor, atéheré ajo, pa caktuar fare seancé gjygésore,
mund ta jep aktgjykimin me té cilén e pranon si té themelté kérkesépadiné.” Nga interpretimi i
késaj dispozite ligjore, kjo gjykaté vleréson se gjykata e shkallés sé paré drejt ka vepruar kur ka
gjykuar kété céshtje kontestimore pa shqyrtim kryesor té ¢éshtjes pasi jané plotésuar kushtet
ligjore né rastin konkret.

Vendimi sa i pérket kamatés nga gjykata e shkallés sé paré, drejté éshté aplikuar e drejta
materiale, lartésia e kamatés éshté né pajtim me nenin 382 té LMD-sé dhe llogaritja éshté béré
sakté né pérputhje me Mendimin Juridik té Gjykatés Supreme té Kosovés lidhur me kamatén.

Vendimi mbi shpenzimet e procedurés éshté né pérputhje me veprimet e ndérmarra né
kété céshtje juridike kontestuese, né pérputhje me tarifén pér pércaktimin e lartésisé sé
shpenzimeve dhe né pajtim me dispozitat e LPK-sé dhe tarifés sé OAK-sé.

Gjykata e Apelit me rastin e vendosjes i vlerésoi edhe té gjitha pretendimet e tjera
ankimore mirépo té njéjtat nuk ishin me ndikim pér njé vendim ndryshe pér cka edhe vendosi si
né dispozitiv té kétij aktgjykimi.

Nga té larté cekurat e né mbéshtetje té dispozités sé nenit 194, 195 paragraf 1 pika d),
lidhur me nenin 200 té LPK-sé, éshté vendosur si né dispozitiv té kétij aktgjykimi.

GJYKATA E APELIT E KOSOVES NE PRISHTINE
CA.nr.748/2024 daté 14.10.2024

Kryetari i kolegjit,
Lumni Sallauka

